
The Arts Research Programme ᱵᱟᱵᱚᱛ ᱛᱮ 

ᱟᱹᱨᱡᱤ ᱨᱮᱭᱟᱜ ᱢᱩᱪᱟᱹᱫ ᱢᱟᱹᱦᱤᱛ ᱺ ᱥᱟᱹᱜᱩᱱ ᱢᱟᱦᱟ, ᱑᱖ ᱟᱜᱚᱥᱴ, ᱒᱐᱒᱓, ᱧᱤᱫᱟᱹ ᱑᱑ᱺ᱕᱙ 

(ᱵᱷᱟᱨᱚᱛ ᱨᱮᱭᱟᱜ ᱚᱠᱛᱚ ᱞᱮᱠᱟᱛᱮ) 

 

The Arts Research Programme ᱫᱚ ᱵᱷᱟᱨᱚᱛ ᱨᱮ ᱱᱟᱱᱟᱦᱩᱱᱟᱹᱨ ᱱᱟᱜᱟᱢ ᱟᱨ ᱠᱟᱹᱨᱤᱭᱟᱱ 

ᱪᱟᱨᱪᱟᱣ ᱨᱮᱭᱟᱜ ᱩᱱᱩᱪᱷᱟᱹᱱ ᱠᱚ ᱵᱟᱵᱚᱛ ᱛᱮ ᱠᱷᱚᱸᱫᱽᱨᱚᱸᱫᱽ ᱞᱟᱹᱜᱤᱫ ᱵᱤᱨᱫᱟᱹᱱ, 

ᱠᱷᱚᱸᱫᱽᱨᱚᱸᱫᱤᱭᱟᱹ ᱟᱨ ᱠᱟᱹᱨᱤ ᱪᱟᱨᱪᱟᱣᱟᱱ ᱠᱚᱭ ᱵᱟᱦᱟᱞ ᱠᱚᱣᱟ᱾ ᱱᱚᱶᱟ ᱫᱚ ᱠᱟᱹᱨᱤ 

ᱵᱤᱨᱫᱟᱹ ᱨᱮ ᱥᱟᱢᱮᱞᱟᱭ ᱧᱮᱞᱦᱚᱨᱟ, ᱵᱩᱯᱩᱡᱷᱟᱹᱣ, ᱵᱤᱪᱷᱱᱟᱹᱣ ᱟᱨ ᱡᱚᱱᱚᱲᱟᱣᱮ 

ᱵᱟᱲᱦᱟᱣ ᱞᱟᱹᱜᱤᱫ᱾   

ᱟᱞᱮ IFA ᱫᱟᱨᱟᱭ ᱛᱮ ᱥᱟᱹᱦᱤᱡᱩᱦᱤᱭᱟᱱ ᱠᱷᱚᱸᱫᱽᱨᱚᱸᱫᱽ ᱯᱟᱱᱛᱷᱟ ᱦᱟᱛᱟᱣ ᱨᱮ 

ᱨᱟᱹᱥᱠᱟᱹᱣᱟᱱ ᱠᱷᱚᱸᱫᱽᱨᱚᱸᱫᱤᱭᱟᱹ ᱟᱨ ᱠᱟᱹᱨᱤ ᱪᱟᱨᱪᱟᱣᱟᱱ ᱠᱚᱴᱷᱮᱱ ᱠᱷᱚᱱ ᱟᱞᱮᱭᱟᱜ 

ᱠᱟᱹᱨᱤ ᱠᱷᱚᱸᱫᱽᱨᱚᱸᱫᱽ ᱠᱟᱹᱢᱤᱦᱚᱨᱟ ᱞᱟᱹᱜᱤᱫ ᱟᱹᱨᱡᱤ ᱞᱮ ᱠᱷᱚᱡᱚᱜ ᱠᱟᱱᱟ᱾ ᱱᱚᱶᱟ 

ᱯᱟᱱᱛᱷᱟ ᱫᱚ ᱰᱤᱦᱟᱹᱛᱤᱭᱟᱹ ᱟᱨᱵᱟᱝ ᱢᱤᱫᱞᱮᱠᱟᱱ ᱵᱟᱝ ᱥᱚᱫᱚᱨᱟᱠᱟᱱ ᱴᱚᱴᱷᱟ ᱠᱚ 

ᱛᱩᱱᱠᱷᱤ ᱛᱚᱞᱟᱥ ᱠᱟᱛᱮᱭ ᱧᱮᱞ ᱫᱟᱲᱮᱭᱟᱜᱼᱟ; ᱛᱮᱛᱮᱫ ᱟᱨ ᱪᱟᱨᱪᱟᱣ ᱠᱟᱛᱷᱟ ᱜᱟᱞᱟᱝ 

ᱞᱟᱹᱜᱤᱫ ᱴᱷᱟᱶ ᱛᱮᱭᱟᱨ ᱵᱟᱠᱷᱨᱟ; ᱠᱟᱹᱨᱤᱭᱟᱱ ᱪᱟᱨᱪᱟᱣ ᱠᱚ ᱨᱮᱭᱟᱜ ᱱᱚᱶᱟ ᱯᱚᱲᱦᱚᱱ 

ᱯᱨᱚᱥᱛᱟᱵᱽ; ᱟᱨ ᱮᱴᱟᱜ ᱥᱟᱛᱟᱢ ᱠᱚ ᱛᱟᱞᱟᱨᱮ ᱱᱟᱶᱟ ᱫᱷᱟᱨᱚᱱᱟ ᱟᱱᱟᱜ ᱵᱩᱱᱭᱟᱹᱫᱽ 

ᱨᱟᱹᱯᱩᱫ ᱞᱟᱹᱜᱤᱫ ᱤᱱᱴᱟᱨᱰᱤᱥᱤᱯᱞᱤᱱᱟᱨᱤ ᱦᱚᱨᱟ ᱠᱚ ᱵᱮᱣᱦᱟᱨ ᱢᱮ᱾  

ᱠᱷᱚᱸᱫᱽᱨᱚᱸᱫᱽ ᱯᱟᱱᱛᱷᱟ ᱨᱮᱭᱟᱜ ᱯᱩᱥᱴᱟᱹᱣ ᱠᱷᱚᱸᱫᱽᱨᱚᱸᱫᱽ ᱡᱚᱛᱚᱥ, ᱜᱟᱹᱦᱤᱨ ᱟᱭᱛᱟᱱ 

ᱥᱟᱨᱵᱷᱮᱹ, ᱥᱚᱜ ᱥᱮᱴᱮᱡᱟᱱᱟᱜ ᱠᱷᱚᱸᱫᱽᱨᱚᱸᱫᱽ ᱠᱩᱠᱞᱤ ᱠᱚ, ᱠᱮᱴᱮᱡ ᱥᱟᱛᱟᱢᱟᱱᱟᱜ 

ᱠᱷᱚᱸᱫᱽᱨᱚᱸᱫᱽ ᱦᱚᱨᱟ ᱟᱨ ᱯᱩᱥᱴᱟᱹᱣ ᱟᱨᱡᱟᱣ ᱡᱟᱦᱟᱸ ᱫᱚ ᱯᱟᱵᱽᱞᱤᱠ ᱰᱳᱢᱮᱹᱱ ᱨᱮ 

ᱯᱟᱥᱱᱟᱣ ᱦᱩᱭᱩᱜᱼᱟ᱾ ᱟᱨᱡᱟᱣ ᱠᱚᱫᱚ ᱦᱩᱭ ᱫᱟᱲᱮᱭᱟᱜᱼᱟ ᱯᱩᱛᱷᱤ, ᱚᱱᱚᱞ, ᱪᱚᱞᱚᱛ 

ᱪᱤᱛᱟᱹᱨ, ᱣᱮᱹᱵᱥᱟᱭᱤᱴ, ᱢᱟᱞᱴᱤᱢᱤᱰᱤᱭᱟ, ᱩᱱᱩᱫᱩᱜ ᱮᱢᱟᱱ᱾ 

ᱮᱴᱟᱜ ᱵᱷᱟᱨᱚᱛᱤᱭᱚ ᱯᱟᱹᱨᱥᱤ ᱠᱚᱛᱮ ᱱᱚᱶᱟ ᱱᱮᱦᱚᱸᱨ ᱨᱮᱭᱟᱜ ᱛᱚᱨᱡᱚᱢᱟ ᱯᱟᱲᱦᱟᱣ 

ᱞᱟᱹᱜᱤᱫ, ᱱᱚᱸᱰᱮ ᱠᱞᱤᱠ ᱢᱮ᱾  

ᱯᱟᱱᱛᱷᱟ ᱨᱮᱭᱟᱜ ᱚᱠᱛᱚ ᱥᱤᱢᱟᱹᱺ  

ᱠᱚᱢ ᱨᱮᱭᱟᱜ ᱢᱤᱫ ᱥᱮᱨᱢᱟ ᱟᱨ ᱥᱟᱸᱜᱮ ᱫᱚ ᱑᱘ ᱪᱟᱸᱫᱳ 

ᱵᱟᱡᱮᱴᱺ 

ᱟᱢ ᱕,᱐᱐,᱐᱐᱐/ᱼ ᱴᱟᱠᱟ ᱦᱟᱹᱵᱤᱡ ᱵᱟᱡᱮᱴ ᱮᱢ ᱫᱚᱦᱚ ᱫᱟᱲᱮᱭᱟᱜᱼᱟ 

ᱢᱩᱪᱟᱹᱫ ᱢᱟᱹᱦᱤᱛᱺ 

ᱥᱟᱹᱜᱩᱱ ᱢᱟᱦᱟ, ᱑᱖ ᱟᱜᱚᱥᱴ, ᱒᱐᱒᱓ ᱧᱤᱫᱟ ᱑᱑ᱺ᱕᱙ ᱴᱟᱲᱟᱝ  

 

https://indiaifa.org/programmes/arts-research/request-for-proposals.html


ᱚᱠᱚᱭ ᱠᱚ ᱟᱹᱨᱡᱤ ᱫᱟᱲᱮᱭᱟᱜᱼᱟ? 

ᱱᱚᱶᱟ ᱠᱟᱹᱢᱤᱦᱚᱨᱟ ᱫᱚ ᱪᱟᱸᱜᱟ ᱵᱮᱲᱦᱟᱭ ᱛᱮ ᱵᱷᱮᱜᱟᱨ ᱵᱷᱮᱜᱟᱨ ᱵᱤᱨᱫᱟᱹᱱ, 

ᱠᱷᱚᱸᱫᱽᱨᱚᱸᱫᱤᱭᱟᱹ ᱟᱨ ᱠᱟᱹᱨᱤ ᱪᱟᱨᱪᱟᱣᱟᱱ ᱠᱚ ᱞᱟᱹᱜᱤᱫ ᱨᱟᱲᱟ ᱜᱮᱭᱟ᱾  

ᱟᱢ ᱡᱩᱫᱤ ᱵᱷᱟᱨᱚᱛᱤᱭᱚ ᱠᱟᱱᱟᱢ ᱮᱱᱠᱷᱟᱱᱮᱢ ᱞᱮᱠᱢᱟᱱ ᱜᱮᱭᱟ᱾ ᱟᱢᱨᱮᱱ ᱜᱚᱲᱚᱛᱮᱱ 

ᱠᱚᱦᱚᱸ ᱵᱷᱟᱨᱚᱛᱤᱭᱚ ᱦᱩᱭᱩᱜ ᱞᱮᱠ ᱠᱟᱱᱟ᱾ (ᱞᱮᱠᱢᱟᱱᱚᱛ ᱡᱚᱠᱷᱟᱦᱤᱸᱥ ᱵᱟᱵᱚᱛ ᱛᱮ 

ᱡᱟᱹᱥᱛᱤ ᱵᱟᱰᱟᱭ ᱞᱟᱹᱜᱤᱫ ᱫᱟᱭᱟᱠᱟᱛᱮ ᱱᱚᱸᱰᱮ ᱠᱞᱤᱠ ᱢᱮ) 

ᱟᱹᱨᱡᱤ ᱦᱚᱨᱟᱺ  

ᱟᱢᱟᱜ ᱯᱷᱟᱭᱱᱟᱞ ᱯᱨᱚᱥᱛᱟᱵᱽ ᱨᱮ ᱱᱚᱶᱟ ᱠᱚᱫᱚ ᱛᱟᱦᱮᱱ ᱡᱟᱹᱨᱩᱲᱟᱺ 

 ᱯᱨᱚᱥᱛᱟᱵᱽ ᱥᱟᱛᱟᱢ ᱨᱮ ᱯᱩᱥᱴᱟᱹᱣ ᱛᱮ ᱠᱷᱚᱸᱫᱽᱨᱚᱸᱫᱽ ᱡᱚᱛᱚᱥ, ᱢᱤᱫᱴᱟᱝ 

ᱜᱟᱹᱦᱤᱨ ᱟᱭᱛᱟᱱ ᱥᱟᱨᱵᱷᱮᱹ, ᱥᱚᱜ ᱥᱮᱴᱮᱡᱟᱱᱟᱜ ᱠᱷᱚᱸᱫᱽᱨᱚᱸᱫᱽ ᱠᱩᱠᱞᱤ, ᱠᱮᱴᱮᱡ 

ᱥᱟᱛᱟᱢᱟᱱᱟᱜ ᱠᱷᱚᱸᱫᱽᱨᱚᱸᱫᱽ ᱦᱚᱨᱟ ᱟᱨ ᱯᱩᱥᱴᱟᱹᱣ ᱟᱨᱡᱟᱣ ᱠᱚ᱾ 

 ᱜᱚᱲᱚ ᱥᱚᱦᱚᱫ ᱥᱟᱢᱟᱱ, ᱡᱟᱦᱟᱸᱫᱚ ᱟᱞᱮ ᱟᱢᱟᱜ ᱠᱟᱹᱢᱤ ᱵᱟᱵᱚᱛ ᱛᱮ 

ᱫᱷᱟᱨᱚᱱᱟᱭ ᱮᱢᱟᱞᱮᱭᱟ᱾ 

 ᱟᱢᱟᱜ ᱡᱤᱭᱚᱱ ᱱᱟᱹᱴᱠᱟᱹ (CV) 

 ᱵᱟᱡᱮᱴ ᱨᱮᱭᱟᱜ ᱢᱤᱫᱴᱟᱝ ᱵᱤᱪᱷᱱᱟᱹᱣ ᱵᱚᱨᱱᱚᱱ ᱡᱟᱦᱟᱸ ᱵᱤᱪᱷᱱᱟᱹᱣ ᱛᱮᱭ 

ᱵᱚᱨᱱᱚᱱᱟ ᱠᱟᱹᱣᱰᱤ ᱚᱠᱟ ᱞᱮᱠᱟᱛᱮ ᱠᱷᱚᱨᱚᱪᱚᱜᱼᱟ᱾ ᱮᱴᱟᱜ ᱡᱟᱦᱟᱸᱠᱷᱚᱱ 

ᱠᱟᱹᱣᱰᱤ ᱧᱟᱢ ᱨᱮᱭᱟᱜ ᱫᱟᱣ ᱢᱮᱱᱟᱜ ᱠᱷᱟᱱ ᱚᱱᱟᱦᱚᱸ ᱢᱮᱱ ᱢᱮ᱾ 

 ᱟᱢᱟᱜ ᱴᱷᱤᱠᱟᱹᱵᱩᱴᱟᱹ, ᱯᱷᱳᱱ ᱱᱟᱢᱵᱟᱨ ᱟᱨ ᱤᱢᱮᱹᱞ ᱵᱩᱴᱟᱹ 

ᱥᱟᱫᱷᱟᱨᱚᱱ ᱰᱚᱜᱚᱨᱺ  

 ᱵᱟᱡᱮᱴ ᱨᱮᱫᱚ ᱥᱩᱢᱩᱝ ᱯᱟᱱᱛᱷᱟ ᱥᱟᱞᱟᱜ ᱡᱚᱲᱟᱣᱟᱱ ᱠᱚᱣᱟᱜ ᱠᱷᱚᱨᱚᱪ, 

ᱠᱟᱹᱢᱤᱦᱚᱨᱟ ᱟᱨ ᱥᱟᱸᱜᱷᱟᱨ ᱠᱚᱜᱮ ᱛᱟᱦᱮᱱᱟ᱾ ᱟᱨ ᱞᱟᱹᱠᱛᱤ ᱨᱮ ᱞᱟᱹᱠᱛᱤᱭᱟᱱ 

ᱡᱤᱱᱤᱥ ᱯᱟᱹᱛᱤ ᱨᱮᱭᱟᱜ ᱵᱷᱟᱲᱟ ᱠᱚᱦᱚᱸᱭ ᱮᱢ ᱫᱟᱲᱮᱭᱟᱜᱼᱟ᱾ ᱫᱟᱭᱟᱠᱟᱛᱮ ᱧᱮᱞ 

ᱜᱚᱴᱟᱭ ᱢᱮ ᱵᱟᱡᱮᱴ ᱦᱟᱹᱴᱤᱧ ᱨᱮᱭᱟᱜ ᱠᱷᱚᱨᱚᱪ ᱠᱚᱫᱚ ᱵᱟᱡᱮᱴ ᱨᱮᱭᱟᱜ ᱡᱟᱦᱟᱱ 

ᱢᱤᱫᱴᱟᱝ ᱦᱤᱸᱥ ᱥᱟᱞᱟᱜ ᱡᱚᱯᱚᱲᱟᱣ ᱢᱮᱱᱟᱜ ᱟᱠᱟᱫᱟ ᱢᱮᱱᱛᱮ᱾  

 ᱟᱢ ᱢᱤᱫᱴᱟᱝ ᱢᱟᱱᱚᱛ ᱫᱚᱨᱢᱟᱦᱟ ᱨᱮᱭᱟᱜ ᱮᱢ ᱟᱹᱨᱡᱤ ᱫᱟᱲᱮᱭᱟᱜᱼᱟ, ᱡᱟᱦᱟᱸ 

ᱫᱚ ᱵᱟᱡᱮᱴ ᱨᱮᱭᱟᱜ ᱓᱕% ᱠᱷᱚᱱ ᱵᱟᱝ ᱰᱷᱮᱨᱚᱜᱼᱟ᱾ 

 ᱫᱟᱭᱟᱠᱟᱛᱮ ᱛᱷᱟᱹᱯᱱᱤᱛ ᱟᱱᱟᱜ ᱚᱵᱷᱟᱨᱦᱮᱰ, ᱚᱲᱟᱜ ᱵᱮᱱᱟᱣ ᱠᱷᱚᱨᱚᱪ ᱥᱮ 

ᱯᱚᱨᱤᱠᱟᱴᱷᱟᱢᱳ ᱨᱮᱭᱟᱜ ᱩᱛᱱᱟᱹᱣ ᱵᱟᱠᱷᱨᱟ ᱫᱚ ᱵᱟᱡᱮᱴ ᱟᱞᱚᱢ ᱵᱮᱱᱟᱣᱟ᱾ 

ᱵᱟᱡᱮᱴ ᱫᱚ ᱡᱟᱦᱟᱱ ᱥᱟᱢᱟᱱ ᱵᱟᱝᱮ ᱠᱤᱨᱤᱧ ᱚᱪᱚᱣᱟᱜᱼᱟ, ᱛᱚᱵᱮ ᱞᱟᱹᱠᱛᱤᱭᱟᱱ 

ᱥᱟᱢᱟᱱ ᱠᱤᱨᱤᱧ ᱦᱩᱭᱞᱮᱱᱠᱷᱟᱱ ᱚᱱᱟᱫᱚ IFA ᱴᱷᱮᱱ ᱠᱟᱹᱢᱤ ᱯᱩᱨᱟᱹᱣ ᱛᱟᱭᱚᱢ ᱮᱢ 

ᱨᱩᱣᱟᱹᱲ ᱦᱩᱭᱩᱜᱼᱟ᱾  

ᱵᱟᱪᱷᱱᱟᱣ ᱦᱚᱨᱟᱺ   

 ᱠᱷᱟᱴᱚ ᱛᱟᱹᱞᱠᱟᱹᱣᱟᱱ ᱯᱨᱚᱥᱛᱟᱵᱽ ᱠᱚᱫᱚ ᱵᱟᱦᱨᱮ ᱨᱮᱱ ᱯᱟᱹᱨᱩᱠᱷᱤᱭᱟᱹ ᱯᱮᱱᱮᱞ 

ᱫᱟᱨᱟᱭ ᱛᱮ ᱜᱚᱱᱚᱝᱥᱚᱝ ᱧᱮᱞ ᱜᱚᱴᱟᱜᱼᱟ ᱟᱨ ᱟᱹᱨᱡᱤᱭᱤᱡ ᱥᱮᱴᱮᱨ ᱛᱟᱦᱮᱸᱠᱟᱛᱮ 

ᱯᱟᱱᱛᱷᱟ ᱨᱮᱭᱟᱜ ᱯᱩᱥᱴᱟᱹᱣ ᱫᱷᱟᱨᱚᱱᱟ ᱵᱟᱵᱚᱛ ᱛᱮ ‘ᱯᱮᱱᱮᱞ’ ᱴᱷᱮᱱ ᱞᱟᱹᱭ 

ᱥᱚᱫᱚᱨ ᱦᱩᱭ ᱫᱟᱲᱮ ᱟᱛᱟᱭᱟ᱾ ᱠᱟᱹᱢᱤᱨᱮ ᱡᱚᱣᱟᱣ ᱞᱟᱹᱜᱤᱫ ᱵᱟᱪᱷᱟᱣᱟᱱ 

https://indiaifa.org/programmes/eligibility-criteria.html


ᱯᱟᱱᱛᱷᱟ ᱠᱚᱫᱚ ᱰᱤᱥᱮᱢᱵᱚᱨ ᱒᱐᱒᱓ ᱨᱮ ᱩᱪᱷᱟᱹᱱᱚᱜᱼᱟ᱾ ᱯᱟᱱᱛᱷᱟ ᱵᱟᱪᱷᱱᱟᱣ 

ᱨᱮ IFA ᱨᱮᱭᱟᱜ ᱴᱷᱟᱲᱚ ᱜᱚᱴᱟ ᱜᱮ ᱢᱩᱪᱟᱹᱫ ᱢᱮᱱᱛᱮ ᱞᱮᱠᱷᱟᱜᱼᱟ᱾  

ᱯᱨᱚᱥᱛᱟᱵᱽ ᱫᱟᱹᱠᱷᱤᱞᱺ   

  ᱟᱢ ᱟᱢᱟᱜ ᱯᱨᱚᱥᱛᱟᱵᱽ ᱫᱚ ᱤᱝᱨᱮᱡᱤ ᱥᱟᱶᱛᱮ ᱮᱴᱟᱜ ᱡᱟᱦᱟᱱ 

ᱵᱷᱟᱨᱚᱛᱤᱭᱚ ᱯᱟᱹᱨᱥᱤ ᱛᱮᱦᱚᱸᱢ ᱚᱞ ᱫᱟᱲᱮᱭᱟᱜᱼᱟ᱾ IFA ᱫᱚ ᱤᱝᱨᱮᱡᱤ 

ᱪᱷᱟᱰᱟ ᱠᱟᱛᱮ ᱮᱴᱟᱜ ᱵᱷᱟᱨᱚᱛᱤᱭᱚ ᱯᱟᱹᱨᱥᱤ ᱛᱮ ᱯᱨᱚᱥᱛᱟᱵᱽ ᱮᱢ ᱞᱟᱹᱜᱤᱫ 

ᱩᱫᱽᱜᱟᱹᱣᱮ ᱮᱢᱟᱠᱚᱣᱟ ᱡᱟᱛᱮ ᱱᱟᱱᱟᱦᱩᱱᱟᱹᱨ ᱯᱟᱹᱨᱥᱤ ᱨᱮ ᱮᱱᱮᱢᱮ ᱫᱚᱦᱚ 

ᱫᱟᱲᱮᱭᱟᱜᱼᱟ᱾  

 ᱟᱢ ᱡᱩᱫᱤ ᱯᱨᱚᱥᱛᱟᱵᱽ ᱵᱷᱮᱡᱟ ᱢᱟᱲᱟᱝ ᱯᱟᱱᱛᱷᱟ ᱨᱮᱭᱟᱜ ᱫᱷᱟᱨᱚᱱᱟ 

ᱵᱟᱵᱚᱛ ᱛᱮ ᱜᱟᱯᱟᱞᱢᱟᱨᱟᱣ ᱟᱨᱵᱟᱝ ᱚᱱᱟ ᱵᱟᱵᱚᱛ ᱵᱟᱰᱟᱭ ᱛᱮᱱᱟᱜ ᱠᱚ 

ᱢᱮᱱᱟᱜ ᱛᱟᱢᱟ, ᱛᱟᱦᱚᱞᱮ ᱫᱟᱭᱟ ᱠᱟᱛᱮ ᱦᱚᱨᱥᱤᱛᱟ ᱵᱟᱛᱷᱣᱟᱞ, ᱯᱨᱳᱜᱨᱟᱢ 

ᱚᱯᱷᱤᱥᱟᱨ, ᱟᱨᱴᱥ ᱨᱤᱥᱟᱨᱪ ᱴᱷᱮᱱ harshita@indiafa.org ᱨᱮ ᱚᱛᱮ ᱢᱟᱦᱟ ᱓᱑ 

ᱡᱩᱞᱟᱭ, ᱒᱐᱒᱓ ᱢᱟᱲᱟᱝ ᱚᱞᱢᱮ ᱟᱨ ᱥᱟᱛᱟᱢ ᱦᱤᱸᱥ ᱨᱮ Project Proposal for Arts 

Research ᱚᱞᱟᱜ ᱢᱮ᱾ 

 ᱟᱢᱟᱜ ᱯᱷᱟᱭᱱᱟᱞ ᱯᱨᱚᱥᱛᱟᱵᱽ ᱫᱚ ᱜᱚᱲᱚ ᱥᱚᱦᱚᱫ ᱥᱟᱢᱟᱱ ᱟᱛᱮ ᱢᱤᱫᱴᱟᱝ 

ᱥᱩᱢᱩᱝ ᱤᱢᱮᱹᱞ ᱛᱮ 25 MB ᱵᱷᱤᱛᱨᱤ ᱨᱮ harshita@indiafa.org ᱨᱮ ᱥᱟᱹᱜᱩᱱ ᱢᱟᱦᱟ, 

᱑᱖ ᱟᱜᱚᱥᱴ ᱒᱐᱒᱓ ᱧᱤᱫᱟᱹ ᱑᱑ᱺ᱕᱙ ᱢᱩᱫᱽᱨᱮ ᱚᱱᱞᱟᱭᱤᱱ ᱛᱮ ᱡᱚᱢᱟ ᱦᱩᱭᱩᱜ ᱛᱟᱢᱟ᱾   

ᱫᱟᱭᱟᱠᱟᱛᱮ ᱵᱟᱰᱟᱭ ᱫᱚᱦᱚᱭ ᱢᱮ ᱵᱟᱝ ᱯᱩᱨᱟᱹᱣ ᱯᱨᱚᱥᱛᱟᱵᱽ ᱟᱨ ᱡᱟᱦᱟᱸᱨᱮ 

ᱟᱨᱚᱡᱤᱭᱟᱹ ᱠᱚ ᱞᱮᱠᱢᱟᱱᱚᱛ ᱡᱚᱠᱷᱟᱦᱤᱸᱥ ᱨᱮ ᱵᱟᱝᱠᱚ ᱯᱟᱲᱟᱜᱼᱟ, ᱩᱱᱠᱩ ᱫᱚ ᱮᱨᱮᱲ 

ᱠᱚ ᱦᱩᱭᱩᱜᱼᱟ᱾  

ᱥᱟᱱᱟᱢ ᱵᱟᱪᱷᱟᱣᱟᱱ ᱯᱟᱱᱛᱷᱟ ᱠᱚᱜᱮ IFA ᱫᱟᱨᱟᱭ ᱛᱮ ᱡᱚᱣᱟᱜᱼᱟ᱾ 

ᱫᱟᱭᱟᱠᱟᱛᱮ ᱵᱟᱰᱟᱭ ᱫᱚᱦᱚᱭ ᱢᱮ ᱡᱮ, IFA ᱢᱤᱫᱴᱟᱝ ᱱᱟᱯᱟᱭ ᱵᱟᱛᱟᱵᱚᱨᱚᱱ 

ᱛᱮᱭᱟᱨ ᱞᱟᱹᱜᱤᱫ ᱮᱠᱨᱟᱲ ᱟᱠᱟᱫᱟᱭ ᱡᱟᱦᱟᱸ ᱫᱚ ᱜᱚᱲᱚ ᱥᱚᱦᱚᱫ, ᱢᱟᱹᱱ ᱟᱨ 

ᱜᱤᱫᱽᱨᱟᱹ ᱠᱚ ᱥᱟᱶᱛᱮ ᱥᱟᱱᱟᱢ ᱠᱚᱭ ᱨᱩᱠᱷᱤᱭᱟᱹ ᱠᱚᱣᱟ᱾  ᱟᱨᱚᱡᱤᱭᱟᱹ ᱥᱟᱨᱟ 

ᱜᱷᱟᱹᱲᱤᱡ ᱱᱚᱶᱟ ᱥᱟᱞᱟᱜ ᱡᱚᱲᱟᱣ ᱟᱨ ᱢᱟᱱᱟᱣ ᱵᱟᱛᱟᱣ ᱞᱟᱜᱟᱣ ᱟᱭᱟ᱾  

The Arts Research programme ᱫᱚ BNP Paribas India ᱟᱜ ᱜᱚᱲᱚ ᱥᱚᱦᱚᱫ ᱛᱮ ᱦᱩᱭ 

ᱫᱟᱲᱮ ᱟᱠᱟᱣᱫᱟ᱾ 

